
korrikA 2024

GorA EtA bEhErA

Arropa, petoa 
eta beste 
hainbat 
produktu, 
eskura

Auzotarren 
ekimena

Euskararen aldeko hitzordu 
ezagunena da Korrika, eta 2024ko 
martxoan Euskal Herrian barrena 
ibiliko da. Andoaingo AEK 
euskaltegian materiala erosteko 
aukera dago, baita on line ere. 
Aukera zabala dago: Kamisetak, 
jertseak, kapelak, petoa, legginsak, 
botilak, motxilak...

Beste behin ere, Errekalde kaleko 
bizilagunek lortu dute: eder, apain 
dago Errekalde kalea. Gabonetako 
elementuekin hornitu dituzte 
kaleko paretak, zuhaitzak eta 
zuhaitz ondoak. Hainbat negozio 
daude kale horretan, eta, 
horregatik, herritarren joan-etorria 
handia da. Gaztelo gozotegia eta 
Muazpi harategia, esaterako, 
bertan dira. Bizilagun talde baten 
ekimenari esker, kalea Gabon 
giroan murgildu da.

Aiurri

Aiurri

GARBIÑE UBEDA mArrAZkilAriA

komikiA

• Iritzia 
• Postontzia

w w w . a i u r r i . e u s

ArrEGi

Joxinixio Etxeberria gudaria 
gogoan hartu zuten
Abenduaren 6arekin, Andoaingo Batzokiak mendi-irteera eta bazkaria 
antolatzeko joera du. Aurtengoan, Goiburuko Joxinixio Etxeberria gudaria 
gogoan izan zuten. 2022an, Buruntzan jarritako ikurriñari omenalditxoa egin 
zioten. Aurtengoan, berriz, Aizkorrikora abiatu dira. Bertan dago Joxinixio 
Etxeberriaren omenezko mezu bat, harri batean zizelkatuta. Denborarekin 
galtzen ari denez, bertan plaka bat jarri dute jeltzaleek. Ez da edozein mezu. 
Goiburu auzoko urrizti baserriko seme Agustin Zinkunegik Merdillegi 
baserriko Joxinixio Etxeberriari eskainitako bertsoa da. Biak ala biak, 
gudariak, burkide izan ziren 1936ko Gerran. Hauxe da Andoaingo EAJ-
PNVko bazkideen oroigarrian jasotako bertsoa:
Joxinixio, oroitarrian
bear zenduke izena,
jel-zale ziñan bete-betean,
gizon piña ta zuzena.
Artxanda artan jokatu zendun
ordu latz eta beltzena:
"ll naiago det ikusi baiño
aberriaren atzena".

Jon Ander Ubeda ANdoAiN
Partaidetzazko aurrekontuen 
edizioa amaitu berri da, herri-
tarren botoen zenbaketarekin. 
Hamalau proposamenen artean 
herritarrek hiru aukeratu behar 
zituzten eta 3, 2 edo 1 puntu eman 
behar zizkioten hiru proposamen 
horietako banari. Behin emaitzak 
jasota, Udalak hiru proposamen 
bozkatuenak nabarmendu ditu. 
Hots, Bekoplazaren berreskura-
pena, Basteroko eserlekuak ego-
kitzea eta toki publikoetan des-
fibriladoreak jartzea. Andoni 
Alvarezek asteazken eguerdian 
eman zuen prentsaurrekoan hiru 
proposamen horiei bidea emate-
ko prozedurari ekingo diola ira-
garri zuen. 2024ko Udal aurre-
kontutik 250.000 euro bideratuko 
dira hiru egitasmoak gauzatzen 
hasteko. Bekoplaza berreskura-
tzeko, lehenik eta behin, azterlan 
teknikoa egin beharko da. Hiri-
gintza edota ingurumen aldagaiak 
kontuan hartu behar direnez, 
txosten teknikoa lantzeko diru-
partida bideratuko da.

Basteroko auditorioko eser-
lekuek zeresana eman dute, 
urteotan, eta, bereziki, XX. ur-
teurreneko ekitaldi-sortan. Ho-
rren eraginez edo, herritar 
askoren botoa eserlekuak alda-
tzearen alde agertu da. Beko-
plazarekin egin bezala, Andoain-
go Udalak prozedura abiatzeko 
beharrezko txosten teknikoa 
garatuko du. Izan ere, eserleku 
guztiak aldatzea egitasmo han-

di samarra da, teknikoki zein 
ekonomikoki.

Errealitate bilakatu daitekee-
na, azkar batean, toki publikoe-

tan desfibriladoreak jartzeko 
proposamena da. Hirugarren 
proposamen horrek, beraz, argia 
ikus dezake laster.

Botoetan ere kopuru nabar-
mena jaso dute honako hirurek: 
"Ikasgela" irekia egitasmoa, 0KM 
produktuen salerosketa sustatzea 
eta Dr. Huitzi kaleko irisgarri-
tasuna hobetzea. Andoaingo 
Udalak herritarren botoetatik 
jasotako proposamenak kontuan 
hartuko dituela adierazi du.

inoizko parte hartze handiena
"Andoaingo 2024ko partaidetzaz-
ko aurrekontuen fasean parte-
hartzea nabarmen igo da, eta 
hori da aurtengo esperientziatik 
azpimarratu beharreko lehen 
ondorioa. 2023ko honetan, in-
formazio-puntua jarri da kalean 
eta, horrez gain, 16-18 urte bi-
tarteko gazteekin lanketa bere-
zia egin da ikastetxeetan. Horri 
esker, lehen fasea inoizko parte-
hartzaileena izan zen. Bigarren 
fasean ere orain arte ezagutu 
gabeko partaidetza datuak jaso 
ditugu", adierazi zuen Goiatz 
Salbador dinamizatzaileak.

"Prozesua amaitu aurretik, 
ordea, eskertza adierazi nahi 
dut, Andoaingo Udalaren izenean, 
prozesua bideratzen aritu diren 
eragile guztiei. Lehenik eta behin, 
erantzun bikaina eman duten 
herritarrei. Nola ez, prozedura 
zaindu eta proposamenak jaso 
eta aztertu dituzten udal tekni-
kariei eta baita partaidetzazko 
aurrekontuen prozedura bide-

ratu duen enpresari eta haren 
dinamizatzaileari".

Aurtengo edizioa denbora-tar-
te laburragoan egin da, hautes-
kunde-urtea izanik. Udalak adi-
tzera eman duenez, edizio berrian 
pentsatzen ari da honezkero.

Alkain (PSE-EE), Lasa (EH Bildu), Andoni Alvarez alkatea, Goiatz Salbador prozesuaren 
dinamizatzailea, Goenaga (EAJ-PNV) eta Iparragirre (Elkarrekin Podemos). Aiurri

Bekoplaza berreskuratzea 
erabaki dute andoaindarrek
bekoplaza txukuntzea, basteroko auditorioan eserleku berriak jartzea eta toki 
publikoetan desfibriladoreak jartzea izan dira boto gehien jaso dituzten 
proposamenak. Andoaingo Udalak horiek martxan jartzeko prozedurari ekin dio

Aurtengo prozesuaren 
bigarren faseko datuak 
eskaini ditu Andoaingo 
udalak. Bizi dugun aroaren 
adierazgarri da, besteak 
beste, internet bidez 
jasotako boto kopurua. ia 
botoen erdiak Andoain.eus 
webgunetik iritsi dira.

Gaurkoz, botoa emateko  
bi aldaerak garrantzitsuak 
dira. Boto fisikoari 
dagokionez, Allurralde 
kiroldegian jaso dira 
gehien-gehienak. :
• Kiroldegia 70 boto
• udaletxea 40 boto
• Bastero 35 boto
• Liburutegia 22 boto
• Arrate 15 boto
• urigain 6 boto
• Anbrosia Olabide 5 boto
• Gazte Lokala 1 boto
• On-line 184 boto
• DENErA 378 boto

378 bototik, 
184 online 
bidez jaso dira

AUrreko  
Bi edizioetAko 
pArtAidetzA 
nABArmen igo dA 
AUrten



Xabier Lasa ANdoAiN
Yeray hesteetako malformazioa-
rekin jaio zen eta horrek nor-
maltasunez haztea eragozten 
dio. Hazkunde hormonak behar 
ditu mediku espezialisten iritziz, 
baina Osakidetzak ezezkoa eman 
dionez, osasungintza pribatutik 
ekin dio tratamenduari familiak. 
Elkartasun eguna antolatu dute 
Karrika auzoko bizilagunek, 
Zumea plazan, larunbatean.

Yeray izenak “sendoa”, “han-
dia” esan nahi du Kanariar 
Uharteetako guantxeen hizkun-

tzan. Eta ezin egokiago datorkio 
izena 13 urteko mutikoari, his-
torial kliniko beldurgarriari 
egin baitio aurre hasiera-hasie-
ratik gaurdaino. Dagoeneko 12 
ebakuntza gainditu ditu; azke-
nekoa, iaz, bularra goitik behe-

ra ireki, eta hesteak atera eta 
berriro sartu zizkioten. Hiru 
hilabetero, Madrilgo La Paz os-
pitalean azterketak egiten diz-
kiote, eta, zenbaitetan, ingresa-
tuta geratu behar izaten du. 
Astean sei gauetan, litro eta 
erdiko likidoa injektatu beharra 
dauka zainetatik, eta 10 ordu 
irauten du elikatze parenterala 
deitzen den jardun horrek; apar-
te, makina bat sendagarri hartu 
behar ditu egunero.  

Normaltasunetik ezin urruna-
go dagoen bizimodu horretan 

murgilduta, halabeharrez, bere 
adineko edozein gazteren bizitza 
egin nahi izaten du Yerayk, go-
gotsu; lagunekin-eta jolastu nahi 
izaten du edo kirola praktikatu, 
gorputzeko indarrek uzten dio-
ten neurrian. 

Patricia Martin nahiz David 
Rodriguez gurasoek eta hirurak 
Karrikako taberna batean jarri-
ta zeukaten hitzordua Aiurrire-
kin astelehen arratsaldean. Amak 
eta Yerayk, ordea, ezin izan dute 
iritsi garaiz. Arrazoi sinplea 
bezain ulergarriagatik: mutikoak 
eskola egun ugari galtzen ditu 
derrigor, eta horiek berresku-
ratzeko ikastetxeak eskaintzen 
dizkion eskolaz kanpoko ordu 
horietako batean geratu behar 
izan du; handik atera, eta gim-
nasioan lagunekin pittin bat 
geratzeko aukera eduki duenez 
aspaldiko partez, hantxe tartetxo 
bat egin du. 

Horrenbestez, aitak eman diz-
kigu Yeray mutikoaren aparte-
ko kasuari lotutako azalpenak, 
jatorritik hasita. “Haurdunal-
diko hamabigarren astean, sa-
beleko horma gaizki itxi zen, 

zulotxo bat sortu zitzaion, eta 
hortik ihes eginda, hesteen zati 
bat haurraren sabeletik kanpo 
geratu ziren; likido amniotikoan 
flotatzen geratu ziren. Gastros-
quisis-a deitzen zaio malforma-
zio horri”.

Yeray jaiotzen zenean operazio 
txiki bat nahikoa izango zela 
adierazi zieten medikuek Mar-
tini eta Rodriguezi. Konplikatu 
egin zen dena, baina, haurra 
mundura etorri orduko. “Ziru-
jauak dena barrura sartu zion, 
baina horretan, zati bat honda-
tuta zeukala ohartu ziren; ho-
rrela, ebakuntza eginez, zati bat 
sartu eta bestea kendu egin 
zioten. Yeray hilabetez zainketa 
intentsiboko unitatean eduki 
zuten, eta epe horretan hestee-
tatik soilik 40 zentimetro zeuz-
kala sano diagnostikatu zioten. 
Hil ala bizi, helikopteroz Madri-
leko la Paz ospitalera eraman 
zuten, eta bigarren ebakuntza 
egin zioten. Hortik aurrera, tra-
tamendu berezi-berezi bat ezarri 
behar izan zioten, bizitzen jarrai 
zezan, gaur egun ere irauten 
duena. Pertsona helduek sei-
zazpi metroko hesteak izaten 
ditugu, eta haurrek bizpahirukoa. 
Bada, Yerayk,  kasik heste-lodia 
eta heste-meharra dena galduta 
dauka, eta 40 zentimetrokoare-
kin bizi-irautea egokitzen zaio. 
Normaltasunez elikatzen da, 
baina bere hesteek ez dute irens-

Patricia, Yeray eta David Karrika auzoari oso lotuta daude. Oso eskertuta daude auzotarrak erakusten ari diren elkartasunagatik. yErAyrEN fAMiLiA

hesteetAko gAitzA 
dU YerAYk,  
etA trAtAmendU 
gogorrA BehAr dU 
AUrrerA egiteko

LArUnBAt honetAn 
egUn osoko 
eLkArtAsUn egUnA 
ospAtUko dA  
zUmeA pLAzAn

hazten jarraitu 
nahi du Yeray 
gazteak
bizitzan aurrera egiteko laguntza premian da Yeray gaztea. osasun Publikoak 
beharrezko tratamendua behin-behinean ukatu dionez, karrikako auzotarrek 
elkartasun-festa handia antolatu dute

ten sabelean sartzen duen guztia, 
eta horrela, hustubide bat balu 
bezala funtzionatu du bere ba-
rruak; berehala husten du dena, 
eta ez dio ematen denbora gor-
putzari nutrienteekin elika da-
din. Horregatik, gauero, elika-
gaiak (seruma) zainetatik sartu 
behar izaten du, tantaz-tanta”.

bizitzari gogor erantzuten dion 
mutikoa
Yerayk egunerokotasunak mar-
katzen duen bizi-erritmoari 
duintasunez eta tinko eusten 
diola ziurtatu du aitak. “% 67ko 
elbarritasuna dauka. Ez dauka 
gorputzeko edozein zati honda-
tuta, bizi-organo bat baizik. Hura 
gabe, ezin bizi daiteke inor. 
Helduen kasuan, ezintasunaren 
aitormen ofiziala deklaratuta 
edukiko genuke zalantzarik gabe; 
gora behera gutxiko bizi martxa 
eramango genuke, arduretatik 
eta obligazioetatik nahiko aske. 
Berak, ordea, eguneroko erru-
tinari erantzun behar izaten dio 
(eskola, eskolaz kanpoko ekin-
tzak...), ezohiko tratamendu 
latzari aurre egiteaz gain, eta 
mirestekoa da hori. Sufritzea 
egokitu zaio, eta gorputza ahu-
la eduki arren, burua ondo mol-
datzen ari da, zentzuduna da 
oso. Nortasunez, jendartekoa 
da, eta garatu ditu giza-trebe-
ziak...”.

Aita-amak eta Yerayk, bat egin-
da egiten diotela aure egoerari 
aitortu du Rodriguezek. “Bizi 
dugun egoerari filosofia baiko-
rrarekin aurre egiten saiatzen 
gara, egunez egun. Arian-arian, 
elkarri laguntza emozionala eta 
psikologikoa ematen ikasi dugu. 
Hiruok dauzkagu gora-behera 
emozionalak, beldurrak, antsie-
tatea, tristezi-aldiak... eta saiatzen 
gara batak besteari animoak 
ematen eta babesten”. 

Hazteko hormonen premia
Yerayk metro eta 30 zentimetro 
neurtzen du eta 27 kilo pisatzen 
du, egun. “Urtearen hasieran, 
Madrilgo medikuek hazkunde 
hormonekin hasi gintezkeela 
iradoki ziguten, Yeray puberta-
roan sartzera zihoanez gero. 
Pittin bat altueran haz zedin, 
egokia izan zitekeela tratamen-
dua. Donostiako medikuek ere 
onetsi zuten gomendioa, gaian 
espezialistak diren gastroente-
rologoak eta endokrinologoak 
barne. Azken horrek egin zuen 
aldeko txostenarekin egin zi-

tzaion eskaera Osakidetzako 
zuzendaritzari, halako erabakiak 
hartzen dituen epaimahaiak 
balora zezan. Familiaren eta 
Yerayren kasua ezagutzen duten 
profesionalen harridurarako, 
ezezkoa izan zen erantzuna”. 
Endokrinologoak, bigarren txos-
tena osatu zuen, eta bi datu 
azpimarratu zituen bertan. “Ba-
tetik, epaimahaiak erantzuna 
emateko hartu zituen bost hila-
beteetan Yeray ez zela hazi deus. 
Eta bestetik, denbora horretan 
hartu zuen farmakoa ez zela 
bateragarria hazkunde hormo-
nekin; alegia, kendu zitekeela, 
eta bere ordez hormonen trata-
mendua ezarri; gastuen ikuspe-
gitik, berdin ateratzen zelarik. 
Bada, ezezkoa jaso genuen bi-
garren aldiz. Orain sei hilabete 
izan zen hori”.    

Errekurtsoa jarri zuen familiak 
berehala, eta haren zain daude. 
“Ezezkoa jaso dezakegu beste 
behin, eta isiltasun administra-
tiboari heldu diezaiokete, baina, 
bien bitartean, ezin gintezke 
besoak gurutzatuta gelditu. Ye-
ray orain dago hazteko biziaroan. 
Horregatik heldu diogu hormo-
nen alternatibari, kosta ala kos-
ta, osasungintza pribatutik”.

Bada, Poliklinikara jo zuten, 
eta hango profesionalen esku 
utzi zuten beren kasua. “Bidez-
ko zela esan ziguten han, eta 
uztailean hasi ginen tratamen-

duarekin; hilero egokitzen zaio 
ziztada. Hasiz geroztik, begi-
bistakoa da Yerayk izan duen 
hobekuntza: hiru zentimetro 
hazi da jada, 1,27tik 1,30era iga-
ro da. Eskasa irudituko zaio 
jendeari egoera normal batera-
ko, baina izugarria da hesteeta-
ko patologia mota hori daukan 
gazte batentzat, oraindik hazte-
ko adinean dagoen gazte baten-
tzat”.  

irizpide ekonomikoak, aurretik
Osasun irizpideekin baino gehia-
go, murrizketa ekonomikoekin 
duela zerikusia Osakidetzaren 
erabakiak, iruditzen zaio fami-
liari. “Bulego batean dauden 
pertsonen esku dago azken era-
bakia. Gustura jarriko ginateke 
tribunal horren aurrean Yeray-
rekin, eta azaldu zein den bere 
osasun arazoa, baina ez da po-
sible. Inpotentzia handia senti-
tu ohi da, humanitaterik gabeko 
burokraziarekin topo egiten 
duzunean... Argi daukagu ad-
ministrazio publikoak ahalegin 
ekonomiko hori egin zezakeela, 
are gehiago medikuntzako pro-
fesionalen oniritzia eduki eta 
gero”.   

David Rodriguezek Yerayren 
heldutasun maila azpimarratu 
nahi izan du, azken hilabeteetan 
hiruek elkarrekin hartu behar 
izan dituzten berebiziko eraba-
kiekin: “Daukan gaixotasunaz 

jakitun da, zailtasunak zaildu 
egin baitu mutila. Egoera den 
bezala azaldu izan diogu, argi 
eta garbi, aldeko eta kontrako 
guztiekin, eta berak nahi izan 
du hormonen irtenbidea proba-
tu. Ulergaitza egiten zaio tribu-
nalaren jarrera, baina berak 
erabaki du daukagun aukerare-
kin aurrera egitea. Hala joka-
tuko dugu hemendik aurrera 
ere, konfiantza osoa daukagula 
bere zentzumen onarekin”.

esker oneko, elkartasun 
uholdearen aurrean
Patricia, David eta Yeray pozez 
ezin kabiturik daude ikusita 
Karrikako auzokideak nola ari 
diren adierazten elkartasuna. 
“Gu konturatzerako, dena an-
tolatuta zeukaten! Benetan ez 
dakigu nola eskertu egiten ari 
diren guztiagatik. Karrika auzo 
langilea izan da beti, umila, eta 
beste askotan bezala, orain ere 
erakusten ari da zenbateko hu-
manitatea eta elkartasunerako 
grina dauzkan. Harro gaude 
auzo honetako kide izateaz”.

Jende ugari ari da arropak eta jostailuak dohaintzan uzten, Karrikako auzotarrek bertan ireki duten egoitzan.  
Argazkian, Euan Garcia, Letxu Garcia, Leire Pinilla, Julio Pinilla eta Nerea Herrero. Aiurri

“yerayrekin bat eginez”, 
egun osoko egitaraua prest 
dute. Zumea plazan izango 
da, larunbat honetan.
10:00 Azokaren irekiera 

(egun osoan irekita).
11:00 Tiktok erakustaldia, 

Zunbalokuraren 
eskutik.

11:15 Txikientzat aurpegi 
margoketa, marrazki 
tailerra eta 
eskulanak.

11:30 Zumba salto.
12:00 Talo, sagardo eta 

pintxo salmenta.
12:30 Peppermint Sextet 

taldearen 
kontzertua.

15:30-17:00 DJ Ezekiel.
17:00 Zunbalokura.
18:00 Taloak, sagardoa 

eta pintxoen 
salmenta.

Zozketak iragarri dituzte. 
Eta, bestalde, Euskalduna 
futbol taldearen 
maskotarekin argazkiak 
ateratzeko aukera izango 
da. Bestalde, aipatzekoak 
dira beste zenbait ekitaldi, 
yerayrekin elkartasuna 
adierazteko; hala nola:

• Keinuk egin eta urratsek 
irudia jarri dio zorroari. 
Elkarlanean egin, 
elkartasuna adierazteko.

• Karrika auzoan egoitza 
(goizez eta arratsaldez) 
bigarren eskuko arropa 
eta jostailuak biltzeko.

• Herriko hainbat 
tabernetan dirua biltzeko 
eltxetxoak jarri dituzte.

• Lasarte-Oriako 
Sansilbestre 
lasterketaren aurretik 
pintxo-ponte solidarioa 
antolatu dute.

egun osoko 
egitaraua, 
larunbatean

kArrikAtik 
JAsotAko 
LAgUntzArekin 
eskertUtA dAgo 
fAmiLiA

Jon Ander Ubeda UrNiEtA
"Legegintzaldi Plana Urnietako 
Udaleko Gobernu Taldeak dato-
zen lau urteetan izango duen 
jarduera politikoa planifikatzen 
duen dokumentua da. Bertan, 
Udalaren misioa, ikuspegia, ba-
lioak eta helburu estrategikoak 
zehazten dira. Hau da, Gobernu 
taldeak udalerriari buruz duen 

ikuspegirantz aurrera egiteko 
estrategikotzat jotzen dituen ar-
datz nagusiak jasotzen ditu. Era 
berean, legegintzaldian garatu 
nahi diren estrategia zehatzak 
eta zein proiektu edo jarduera-
ildotan oinarritzen diren zehaz-
ten dira". Horixe da, laburbilduz, 
Urnietako Udalak azaroaren 28an 
plenoan onarturikoa. Xehetasu-

nak Jorge Segurado alkateak 
eskaini zituen. Bozeramaileei 
hitza eman aurretik, eskertza 
adierazi nahi izan zuen alkateak: 
"Balioan jarri nahi dut etxeko 
teknikariekin egin dugun lanke-
ta. Eskerrak eman nahi dizkiet 
teknikariei. Planaren bidez zer 
nolako Urnietan nahi dugun 
azaldu dugu: berdea, bizia, ber-

dinzalea, elkarbizitza osasuntsua 
garatuko dena, nortasuna izango 
duena eta polita". Balioak hizpi-
de izan zituen, hala nola, "zin-
tzotasuna, hurbiltasuna, bikain-
tasuna, konpromiso aktiboa…". 
Segidan bozeramaileen txanda  
iritsi zen.

Herme Gonzalez (pse-ee): 
"Herritarrak erdigunean jarri 
nahi ditugu"
"Ardatz estrategikoak biltzen 
ditu Legegintzaldi planak, udal 
eskuduntzak baliatuta, zerbitzu 
ona emateko. Gure zeregin na-
gusia da herritarren beharrei 
erantzutea da. Eraginkorrak 
izatea, eta zintzotasunez jokatzea. 
Finean, erdigunean herritarrak 
jarri nahi ditugu".

euken Garmendia (eH bildu): 
"Gure partaidetzarik gabe atera 
da plana aurrera"
"Urnietar guztientzat onena bi-
latu nahi duzue, eta hori esker-
tu beharrean gaude. Hori bai, 
gure ekarpenak hor nonbait 
geratu dira. 2023-2027 planaren 
txostenean egiletzaz ari zarete, 
eta udalbatza osatzen dutenen 
partaidetza nabarmendu duzue. 
Hori gezurra da. Gure partaide-
tzarik ez da egon". Alkateak 
akatsa aitortu eta hori zuzen-
duko zutela erantzun zion.

agurtzane Mercader (eaJ-pnV): 
"Garrantzi handiko plana da"
"Garrantzi handia du Legegin-
tzaldi planak, datozen lau ur-

teetako helburu estrategikoak 
zehazten direlako bertan. Ekin-
tza-ildoak arloburuekin eta tek-
nikariekin zehaztu dira, horre-
gatik da garrantzitsua". 

Bigarren bueltan, Herme Gon-
zalez sozialistak bi ñabardura 
egin zizkion EH Bilduri: "Lege-
gintzaldi plana egitea gobernu 
taldearen ardura da. Hori bai, 
azaldu dugun bezala, irekia da 
dokumentua eta kanalak badi-
tuzue parte hartzeko".

Euken Garmendia EH Bilduko  
bozeramaile eta oposizio-buruak, 
bere aldetik, beste bi ñabardura 
egin zituen. EAJ-PNVri zuzen-
duta, "plan honetan parte har-
tzeko ez dugu aukerarik izan" 
adierazi zion. Norabide berean 
zuzendu zitzaion PSE-EEri: "Es-
kertzen dizuegu aurrera begira  
egin duzuen aipamena, baina, 
gaurkoz, gure ekarpenak ez dira 
jaso".

Bozketan ez zen ezustekorik 
izan, eta EAJ-PNVren sei botoak 
eta PSE-EEren beste biak Lege-
gintzaldi Plana aurrera atera-
tzeko baliagarriak izan ziren. 
Zortzi boto horiek gehiengo osoa 
osatzen dute. Aurkakoak bost 
izan ziren, EH Bildurenak.

EAJ-PNVko eta PSE-EEko zinegotziek aldeko botoa eman zuten Irudian, bozketa-unea. yOuTuBE

Legegintzaldi planari 
bidea eman diote
2023-2027 agintaldiari dagokion bide-orria zehaztu du EAJ-PNV eta PSE-EE 
alderdiek osatzen duten Urnietako Udal Gobernuak. Eh bildu aurka agertu zen, haien 
parte-hartzea ez zela kontuan izan argudiatuta

LegegintzALdi 
pLAnA JeLtzALeen 
etA soziAListen 
ALdeko Botoekin 
AterA zen AUrrerA

Jon Ander Ubeda UrNiEtA
Industria eta etxebizitza lurrari 
dagokion araudia eraberrituko 
da Hiri Antolamendurako Plan 
Orokor berrian. Era berean, 
joko aretoak ikastetxe eremue-
tatik urruntzeko araua jasoko 
da. Horiek izan ziren astelehen 
arratsaldeko herri-bilera irekia-
ren aztergai nagusiak.

Jorge Segurado alkateak hitz 
egin zuen ekitaldiaren hasieran 
eta, segidan, Nekane Azarola 
abokatuari hitza eman zion. 
Hark azaldu zituen berrikuntza 
nabarmenenak.

Azkarate, Babilonia eta Tran-
katx eremuak etxebizitzak erai-
kitzeko lursailak dira. Aurre-
rantzean, eremu baten garapena 
% 40ekoa izatea nahikoa izango 
da beste bi etxebizitza-eremuetan 
jarduera berriei ekiteko. Finean, 
portzentzaia da aldatzen dena. 
Zehazki, % 80tik % 40ra.

Industriguneei dagokionez, 
prozedura eta proportzio bera 
aplikatuko da. Zehazki, Mira-
valles eta Urkain Berri eremue-
tan.

Joko aretoei dagokienez, es-
kola eremutik 500 metrora urrun-

tzeko proposamena aurkeztu 
zuten. Hala, horrelako negozio-
rik jarri nahi duenak, araudi 
berria aintzat hartu beharko 

du. Bi aztergai horiek izan ziren 
nagusi Lekaio kultur etxean. 
Hogei herrikide erakarri zituen 
hitzorduak. Bertan izan ziren 

Jorge Segurado alkatea, eta bai-
ta Herme Gonzalez PSE-EEko 
eta Euken Garmendia EH Bil-
duko bozeramaileak ere.

Herri-bilera Lekaion egin zuten. Lehen lerroan ziren ordezkaritza duten hiru alderdietako buruzagiak. Aiurri

Hiri Antolamendurako Plan 
Orokor berria aztergai zuen bilera
Astelehen arratsaldean bilera deitu zuen Udalak, 
hAPo-PGoU delakoaren berrikuntzak aurkezteko



erredakzioa UrNiEtA
2024a iristear da eta Aiurri as-
tekariaren ibilbidea hogeigarren 
urtera iritsiko da. Mugarria da 
Urnietako euskalgintzan, tokiko 
euskarazko prentsan zegoen 
hutsunea betetzera iritsi zelako. 
Neurri handi batean Larramen-
di Bazkunaren eta Iñistorra 
euskaltzaleen ekimenari esker 
abiatu zen Urnietako albistegia, 
XXI. mendearen hasiera hartan. 
Geroztik, Aiurri Beterri-Burun-
tzako astekaria egonkortu egin 
da. Are gehiago, egunerokoan 
erreferentziazko informazio-
gune bilakatu da, Andoainen 
eta Urnietan. Astekariak tokian 
tokiko aktualitatea lantzea eka-
rri zuen, eta, aro digitalean 
murgildu ahala, Aiurri.eus web-
gunea orainkaritu da. Urte osoan, 
informazioa zabaltzen du, aldae-
ra ezberdinetan. Hots, hitzez, 
argazkiz eta bideo bidez.

Astekariak aurrera egiteko 
gastuei aurre egin behar zaie, 
eta, horretarako, askotariko di-
ru-iturriak lortu behar dira. 
Besteak beste, harpidetzak, pu-
blizitatea, aparteko zerbitzuak 
(banaketa-zerbitzua, esaterako) 
eta erakundeen dirulaguntza. 
Gipuzkoako Foru Aldundia, An-
doaingo Udala eta Urnietako 
Udala dira, hurrenez hurren, 
diru-laguntza ematen duten era-

kundeak.  Aiurrik Urnietako 
Udalarekin lau urteko iraupena 
izan duen hitzarmena amaitzear 
da, eta 2024an kolokan egon dai-
teke Urnietako Udalak egiten 
duen ekarpena. Azaroaren 27an 
elkartu ziren alkatea eta euska-
ra zinegotzia Aiurriko ordezka-
ri Jon Ander Ubedarekin. Azken 
horrek txosten bat eraman zuen 
bilerara, hitzarmena egunera-
tzeko proposamen batekin eta 
2023ko memoriarekin. Bertan, 
bereziki, Udalak egiten duen 
diru-ekarpena eguneratzeko es-
kaera egiten zen, Izan ere, 2010etik 
hona Urnietako Udalak Aiurriri 
bideratzen dion ekarpena ez bai-
ta aldatu. Urtez urte, eman duen 
diru-kopurua berdina da.

Ez da Urnietakoa diru-lagun-
tza izoztuta duen Udal erakun-
de bakarra. 2022ko udazkenean, 
Andoaingo Udaleko Euskara 
Sailak ahobatez erabaki zuen 
ekarpena eguneratzea. Bada, 
aurrekari horrekin, iritsi zen 
Urnietako Udalarekin jarritako 
bilera. Ezustean, EAJ-PNVk 
zuzentzen duen Euskara sailak 
atzera bota du Aiurrik izoztuta 
dagoen diru-partida eguneratze-
ko eskaera. Eta ez hori bakarrik, 
urte luzez berdina den kopurua 
ia erdira jaisteko asmoa agertu 
zion Segurado alkateak, ahoz, 
Ubeda Aiurriko zuzendariari.

Geroztik, Ubedak Urnietako 
Euskara batzordean hitza har-
tzeko eskaera formala egin du. 
Ostegun honetan, iluntzean dei-
tuta dagoen Herritargo Batzor-
dearen ostean, Jon Unanue 
Larramendi Bazkuneko zuzen-
dariak, Koldo Tapia euskaltzaleak 
eta Jon Ander Ubeda berak or-
dezkaritza duten hiru alderdi 
politikoetako ordezkariekin 
elkartzeko asmoa dute. 

Herri eragileekin bilera
Astelehen iluntzean, 35 lagun 
elkartu ziren Elkarteen Etxean. 
Urnietako kirol, gizarte eta kul-
tur mailako ordezkariak ziren 
guztiak. Idatzi bateratu bat osa-
tzea adostu zuten bertan.

Aiurri astekaria. Aiurri

Aiurri egoera estuan  
utz dezakeen erabakia
2019-2023 iraupena duen hitzarmena amaitzear da, eta Urnietako Udal Gobernu taldeak 
Aiurrirako diru-partida eguneratzeko eskaera atzera botatzeko asmoa agertu du.  
Ez hori bakarrik, diru-laguntza ia erdira jaitsiko duela iradoki du

Ostiral honetan, Urnietako bi 
ikastetxeetako Lehen Hezkun-
tzako ikasleek emanaldia eskai-
niko dute San Migel elizan. 

Gabon kantari ariko dira, arra-
tsaldeko 14:45ean hasiko den 
emanaldian. LH 3-4 mailatako 
114 ikaslek, ikastetxeka bana-
tuta, bina kanta abestuko dituz-
te. Gauza bera egingo dute, 
euren aldetik, LH 5-6 mailatako 
117 ikaslek. 

Gabonetako emanaldi 
berezia, ostiral 
honetan elizan

Argien piztea egingo du 
Salestarrak Magale ikastetxeak
Abenduaren 18an izango da hitzordua, astelehenarekin, 
Etxeberri plazan, arratsaldeko 18:15ean hasita

Gabonen atarian, urtero bezala, 
argien pizte-ekitaldia egingo du 
Salestarrak Magale ikastetxeak. 
Dantzariez, trikitilariez, argien 
pizteaz, kantu-emanaldiez zein 
bertsoez gozatzeko aukera izan-
go dute bertaratutako urnietar 
gutiek, eta hori guztia txokola-
te beroaz lagunduta. Bertan, 
Lehen Hezkuntzako nahiz Biga-
rren Hezkuntzako ikasleak izan-
go dira protagonista nagusi.

Hori ez da ikastetxeak anto-
latutako Gabon festa bakarra 
izango, izan ere, abenduaren 
21ean, “Magale Txikiko Gabon 
Festa” antolatu baitute. Goizean, 
Magale HH-LH eraikinean, Olen-
tzeroren bisita jasoko dute. On-
doren, 15:15ean, jaialdia izango 
da Salestar-Magale eraikinean. 
Bertan, Gabon kantak abestuko 
dituzte Haur Hezkuntzako eta 
Lehen Hezkuntzako ikasleek. 
Zozketa antolatu du ikastetxeko 
guraso elkarteak eta txistorrada 
batekin emango diote amaiera 
festari. 

Era berean, abenduaren 24an, 
kalera aterako dira ikasleak, 
herrian barrena, Gabon kantak 

abesteko asmoz. Goizeko 11:00etan 
abiatuko dira Plazido Muxika 
plazatik. Herritar orori luzatu 
diote gonbidapena.

Aurreko edizioko argazkia. Aiurri

ekitALdi-sortA 
AntoLAtU dU 
ikAstetXeAk, 
dAtozen 
egUnetArAko



olentzero eta 
MaridoMinGi  
18:00. EtxEbErriEtA PlAZA.

Gabonak gainean diren seinalea 
da, ostiralerako iragarritako 
hitzordua. Klasiko bilakatu da, 
Bihurri Etxeberrietako Jaiak 
antolatu duena. Dozenaka haur 
hurbilduko dira ostiral honetan, 
Olentzerori eta Mari Domingiri 
eskaeren gutuna helarazteko. 
Kotoik txokolatea eta bizkotxoak 
eskainiko dizkie bertaratzen 
direnei.

odol-eMaileei 
oMenaldia  
19:00. UdAlEtxEA.

Gipuzkoako Odol Emaileen 
Elkartearen Andoaingo 
Ordezkaritzak, 25, 50 eta 75 
aldiz odola eman duten 
andoaindarrei diploma bana 
emango die. Aurten, zehazki, 
bederatzi lagun izango dira 
sarituak. Pleno aretoan izango 
da ekitaldia. Odola ematearen 
garrantziaz ohartarazteko mezua 
ez da oharkabean igaroko.

ostiralean hasita

Jon Ander Ubeda ANdoAiN
Joan zen azaroaren 22an ezus-
teko albistea iritsi zen Andoai-
nera. 2017ra arte lanean aritu 
zen Anabel Fernandez antigua-
rra zendu zen. Emagin lanetan 
aritu zen, urte luzez, Andoaingo 
Osasun Etxean. Arrasto sakona 
utzi zuen lanean aritu zen artean. 
Larunbat honetan, eguerdiko 
12:00tan hasita, omenaldi-eki-
taldia jasoko du Plaza Morean. 
Herritar talde bat aritu da pres-
taketa lanetan, Anabeli merezi-
tako omenaldia eskaintzeko. 

Gabon giroko larunbata
Olentzero eta Mari Domingi etxe 
guztietara iristeko hamar egunen 
faltan, Gabonei loturiko hitzor-
duak biderkatzen ari dira. Eguer-
diko 12:00tan hasita, gaztain-
jatea antolatu du Urki dantza 
taldeak Juanita Alkain plazan. 
Ordu horretan, kalez kale ibili-
ko da Gora Kaletxiki Txaranga. 
Goikoplazan hasiko da kalejira, 
Zumea plazaraino iritsiko dena. 
Bertan ospatuko da, egun osoz, 
Yeray Karrikako gaztearen al-
deko ekitaldi solidarioa. Karpa 
eta guzti jarriko dute, eta, he-
rriko gizarte eta kultur eragileen 
artean, hamaika ekitaldi anto-
latu dituzte.

Ostalaritzari erreparatuta, 
Gilda eguna ospatuko dute Muga 
eta Urkiola tabernetan.

Arratsaldean ere ez dira eki-
taldiak faltako. 18:00tan hasita, 
Gipuzkoako Foru Aldundiak 
2024ko egutegiak banatuko ditu 
Goikoplazan. Hori ere, Andoain-
goa bezala, argazki-lehiaketa 
batean aukeratutako argazkiekin 
edertu dute.

19:30ean hasita, bi emanaldi 
izango dira. Batetik, San Martin 
Tours elizan Joxean Pascualek 
eskainiko duena. Bestetik, Bas-
teron Ismael Serrano kantariak 
disko berria aurkeztuko du.

Larunbat honetan, Gabonetan 
bete-betean murgilduko dira 
andoaindarrak.

Anabel Fernandez urte luzez aritu zen Andoainen lanean emagin-lanetan. Aiurri

ekitaldiz beteriko 
asteburua, Andoainen
Udalak iragarritako ekitaldi-sortaz gain, hitzordu gehiago izango da larunbatean. 
Esanguratsuena, eguerdiko 12:00tan izango da Plaza morean. Anabel Fernandez 
emagina gogoan hartuko dute, herritar talde batek antolatutako omenaldi-ekitaldian 

azoka solidarioa 
10:00-19:00 ZUmEA PlAZA

Gora kaletxiki txaranGa 
12:00 GoikoPlAZA-ZUmEA

isMael serrano  
19:30 bAStEro kUltUrGUNEA

Karrikako auzotarrak 
burubelarri murgildu dira yeray 
gaztearen aldeko ekimenean.

Mugimendu handiko eguna 
izango da, eta kaleak alaitzen 
Gora Kaletxiki txaranga ariko 
da.

Aurkezpenik behar ez duen 
kantaria Andoainera dator 
disko berriko kantuak 
aurkeztera.

Gaztain Jatea 
12:00-13:30 JUANitA AlkAiN

urki dantza taldearen eskutik, 
dantza, musika, jana, edaria 
eta, nola ez, gaztainak.

larunbateko hitzorduak

Xabier Lasa ANdoAiN
Organoa da Joxean Pascualen 
pasioa, eta organoa eta honen 
aurrekaritzat jo daitekeen cla-
vecin musika-tresnekin lotutako 
ikasketak ematen ditu, egun. 
Bestalde, Donostiako San Vicen-
te elizan organo-jolea da azken 
urteetan. 

Larunbateko Andoaingo kon-
tzertuan, Bach, Usandizaga, 

Frescobaldi, Boellmann eta Gar-
bizu konposatzaileen obrak in-
terpretatuko ditu. Adierazi 
duenez, organo joleentzat pago-
txa da Andoaingo organoarekin 
jo ahal izatea, “Harribitxia da 
guztiz. Parisko J. Merklin&Cie 
etxeak egindako organo erro-
mantikoa da, Gipuzkoan dagoen 
organorik bikainenetakoa. Be-
rarekin kontzertua eskaintzea, 

gozamen hutsa da musikari 
batentzat”.

Argentinan bizi zen Nemesio 
Olariaga Echaide andoaindarrak 
dohaintzan eman zituen 25.000 
pezetei esker ipini zuten organoa, 
eta 1907ko abenduaren 15ean 
inauguratu zuten. 

Musika-ikasketen arloan titu-
lu ugari eskuratu ditu Pascualek; 
besteak beste, Orkestren zuzen-

daritzarako goi titulua eta kla-
bezinaren magisteritza. Bestal-
de, hainbat orkestra zuzendu 
izan ditu: tartean, Donostiako 
Talde Barrokoa, Baiona-Euskal 
Kostaldeko Orkestra Erregiona-
la eta Orkestra Sinfonikoa edo 
Zumaiako Udal Musika Banda. 
2001-2002an, Espainiako Orkes-
tra Nazional Gazteko zuzendari-
laguntzaile izateko lehiaketa 
irabazi zuen.

Abesbatzen munduan ere es-
karmentu handia pilatu du Pas-
cualek. Bere ibilbidean, hainbat 
talde zuzendu ditu Andoaingo 
abesbatzarekin hasi aurretik: 
Ad Libitum, la Caja de Pandora, 
Alaia eta Easoko gazteen abes-
batzak, besteak beste.

alberto agirre abesbatzako 
zuzendari, 25 urtez
Donostiarra da Pascual, baina 
lotura estu-estua eduki du azken 
25 urtetan Andoaingo herriare-
kin eta herriko musikariekin; 
ez alferrik, Alberto Agirre abes-
batzako zuzendaria baita.

Alberto Agirre 1982an sortu 
zen, eta Fernando Zalakain he-
rriko apaiza izan zuen zuzenda-
ri, lehen urtetan. Handik sei 
urtera hil zen, 1988an, eta orduan 
Jose Luis Etxeberria eta Begoña 
Tolaretxipi urte batez aritu ziren 
hark utzitako tokia betetzen. 
Hurrengo urtean, 1989an, orain 
aurretik hil den Maria Jesus 
Berasategiren bitartekaritzari 
esker, Pascual gaztearen ezagu-
tza izan zuten; Andoaingo Al-
berto Agirre abesbatza gidatzea 
eskaini, eta hark agudo eman 
zien baiezkoa. 

Horrela, Pascualek 1998ko Ga-
bonetan zuzendu zuen Alberto 
Agirre abesbatza jendaurrean, 
lehenbiziko aldiz. Orduz geroz-
tik, konta ezin ahala entsegu 
eta kontzertu partekatu ditu 
bertako kantariekin. 

Musikari bikaina izateaz gain, 
musikagintzaren munduan dau-
kan jakinduria eta pedagogia-
rako trebezia erantsi behar 
zaizkio Pascuali. Ezaugarri ho-
riek guztiak berezkoa duen 
umorearekin erabiltzen ditu, 
Alberto Agirre abesbatzako mu-
sikari beteranoak “gobernatze-
ko”. Astero-astero, Olagain 
musika eskolan hitzordua dau-
kate jarrita, eta ibilbide luzeko 
abeslariak oso gustura aritzen 
dira Pascualekin; zuzendariak 
berak ere aitortzen du sekula 
ez duela galdu Andoainera etor-
tzeko motibazioa.

Gidaria eta bere gidaripean 
dauden ahotsak ondo moldatu 
dira mende laurden batean, eta, 
elkarrekin egindako ibilbide 
hori ospatzeko, ezin modu poli-
tagoa izan liteke herriko musi-
ka zaleei kontzertua eskaintzea. 
Hain zuzen ere, Olagain Txis-
tulari Elkartearekin kontzertua 
ondu dute San Krutz elizan, 
abenduaren 28an, 20:00etatik 
aurrera. Gabon Kantekin osa-
tuko dute emanaldia txistulariek 
eta abeslariek.

Kontzertua San Martin Tours 
elizak, Gipuzkoako Foru Aldun-
diak eta Andoaingo Udalak la-
gunduta izango da.

Joxean Pascual San Martin Tours elizaren organoan. Aiurri

Joxean pascualen 
emanaldia, 
larunbat honetan 
san martin elizan
Joxean Pascual musika irakaslea eta abesbatzetako zuzendaria izateaz gain, 
organo-jole zaildua ere bada, eta Andoaingo San martin parrokiako organoarekin 
kontzertua eskainiko du larunbat honetan, 19:30etik aurrera. 

• Partita sopra  
l’Aria de follia  
(G. frescobaldi, 
1583-1643).

• Nun komm, der Heiden 
Heiland BWV 659 (S. 
Bach, 1685-1750).

• Toccata eta fuga BWV 
565 (S. Bach, 1685-
1750).

• Suite Gothique. 
introduction-Choral, 
Menut gothique,  
Priere à Notre Dame, 
Toccata (L. Boellmann, 
1862-1897).

• Doinu euskaldunen soka 
laukotetik  
(J.M. usandizaga, 
1887-1915).

• Modéré (organo mold. 
Josean Pascual).

• Sequentia-Victimae 
Paschali (T. Garbizu, 
1901-1989).

Sebastian Bach. WiKiDEPiA

larunbateko 
emanaldiko 
kantutegia

"Lasterka Itzuli" gisa ezaguna 
den lasterketa iristear da. Aben-
duaren 31n, goizeko 11:30ean 
hasita, partaidetza handia duen 
lasterketa egingo da. Izen-ematea 
dagoeneko zabalik dago. 5,3 ki-
lometroko luzera duen ibilbidea 
Bastero eta Etxeberrieta artekoa 
izango da. Izena emateko aukera 
zabalik dago, baina soilik on line 
bidez egingo da Kronoak webgu-
nearen bitartez. Egunean bertan 
ezingo da izena eman. Antolake-
tak festa giroa sustatzeko mozo-
rrotuta agertzera gonbidatu nahi 
ditu lasterkariak: "Animatu eta 
etorri mozorrotuta ondo pasa-
tzera, urteko azken egunean. 
Bertan itxarongo zaituztegu".

Urte zaharreko 
lasterketa  
Andoainen

Jon Ander Ubeda UrNiEtA
Eskarmentu handiko txirrindu-
laria dugu Olatz Odriozola Mu-
gika urnietarra. Donostigain 
taldearen elastikoarekin lehia-
tzen ari da, eta, aurreko asteetan, 
Arabako Zuian eta Nafarroako 
Urdiainen garaipen bana esku-
ratu zuen. Abenduaren 10ean 
Gipuzkoako txapelketan parte 
hartu zuen, Seguran hain zuzen. 
Eskuak gorantz zituela helmu-
garatu zen, markatxo berria 
ezarriz bere ibilbidean.
lehenik eta behin, zorionak olatz!
Eskerrik asko.
zein izan zen lehen sentsazioa hel-
mugara iritsi eta eskuak altxa ze-
nituen une horretan?
Kristorena, egia esan. Ez nuen 
espero. Lehia izan zen, baina 
uste nuen baten bat nire aurre-
tik sar zitekeela. Behin garai-
pena lortuta, oso gustura! Mo-
tibazio erantsia dut oraingoan, 
gaztetxoak ditut inguruan oso 
maila ona ematen. Horiekin 
lehian aritzea motibagarria da.
lehia pizgarria da zuretzat, beraz.
Lesio luze bat izan dut aurten. 
Ez nekien lehiatzeko moduan 
izango ote nintzen. Erabakia 
Gipuzkoako Federazioko tekni-
fikazio saioetan parte hartu eta 
gero iritsi zen. Ziklo-kroseko 
lehen lasterketa iritsi aurretik 
hilabetea eman nuen errepide-
ko bizikleta gainean. Karran-
tzako nazioarteko proba izan 
zen niretzat lehena. Zaila zen 
postu ona lortzea. Aldiz, Eus-
kadi Open lehiaketa zabaldu 
zuen Zornotzako proban bigarren 
helmugaratu nintzen, garailea-
rengandik segundu gutxira 
helmugaratuz. Lehen lehia bizia 
hor izan nuen, eta egun hartan 
lasterketetan murgiltzeko se-
kulako gogoa sentitu nuen. Behin 
lehia hori barnean duzula, mo-
tibagarria da oso. Lan-egutegia 
dela-eta, proba guztietan ezin 
dut parte hartu. Baina Zuian 
eta Urdiainen irabaztea lortu 
nuen, eta oso gustura sentitu 
nintzen.
eskarmentua alde duzu zuk, olatz. 
lehiakide gazteen aurrean aritzeko, 

eskarmentua ondo baliatzea ga-
rrantzitsua baita.
Hori da nik aldeko dudan alda-
gaia. Fisikoki, prestakuntza 
aldetik, aurkari gazteak neu 
baino gehiago izan daitezke. 
Ibilbide azkarretan aukera gu-
txiago edukiko dudala argi dut, 
atzetik datozen aurkari gazteak 
errepidean trebatu baitira. Neu, 
aldiz, mountain bike-tik nator. 
Teknikoki ere prestakuntza ona 
dute, hiruzpalau urte dira ziklo-
krosean lehiatzen ari direla. 
Baina teknika eta eskarmentua 
ondo uztartzen jakin behar da. 
Egunean bertan, lasterketan 
bertan, erabaki zuzenak hartzen 
jakin behar da. Ibilbideak lo-
kaztuta daudenean, itzuliz itzu-
li, eraldatuz doaz. Proban bertan 
aldagai horiek analizatzen jakin 
beharra dago. Horrelakoetan 
kanpotik emandako aholkuek 
ez dute hainbeste balio, norberak 
ibilbidean bertan jakin behar 
du lasterketara egokitzen. Las-
terketak ondo irakurtzen ikasi 
beharra dago eta, esango nuke, 
gaurkoz, eskarmentu hori nire 
aldekoa dela. 

Hilabete batzuk atzera egingo ba-
genu, irudikatzen zenuen zure bu-
rua Gipuzkoako txapela jantzita?
Ez. Zornotzako lasterketan se-
kulako sorpresa hartu nuen, 
garaipenaren lehian murgildu-
ta ikusi nuelako nire burua. Zer 
pentsatua eman beharko lioke 
txirrindularitza munduan mur-
gilduta dabilenari, nire 40 urte-
rekin hortxe aurrealdean ibiltzea. 
Nire atzetik datorrenak 16 urte 

bete berri ditu. Jubenil mailakoak 
dira. Bada ni baino gazteagoa 
den lehiakiderik, baina galdera 
honako hau da: non daude 23 
urte azpikoak eta elite mailakoak? 
Zer pentsatua ematen du, horrek. 
Eta ez da soilik emakumezkoen 
kasua. Gizonezkoen mailan an-
tzekoa gertatzen ari da. Belau-
naldi oso bat galdu dela dirudi. 
23 urte azpikorako jauzia oso 
handia da. Gehienentzat zaila 
da maila berrian egokitzea. As-
kok lehiatzeari uzten diote eta 
master 30 mailako lastekertetan 
agertzen dira berriro. Urteak 
galdu dira, bidean. Gizonezkoe-
tan eta emakumezkoetan erre-
pikatzen den faktorea da. Maila, 
beraz, baxua da. Junior mailakoei 
esaten diet maila ona erakusten 
dutela, baina maila handiagoko 
lehiakideekin trebatzea falta 
zaie. Beren jomuga bakarra Olatz 
Odriozola gainditzea bada, kirol 
maila hobetzetik urrun daude. 
Ni gainditzea ez da nahikoa. 
Hemendik kanpo maila ona eman 
nahi badute, lehiakortasun han-
diagoa behar dute. Zorionez, 
Gipuzkoan hiruzpalau urteotan 
egindako lanari esker, emaitzak 
iristen ari dira. Garapen horre-
kin jarraitu beharra dago. 
zein lasterketetan parte hartuko 
duzu hurrengo asteetan?
Asteburu honetan Beran ariko 
naiz, Nafarroan. Eta, abenduaren 
30ean, Euskal Herriko txapel-
keta ospatuko da Abadiñon. Han 
izango naiz, asmo hori daukat 
behintzat.

Donostigain taldearekin lehiatzen ari da urnietarra. ODriOZOLA

"Lehia motibagarria da" 
olatz odriozola GiPUZkoAko Ziklo-kroSEko txAPEldUNA
berrogei urteak beteta, lesio luzea atzean utzita, lehiatzeari ekin zion. Nola, gainera! 
Gaztetxoak gainditzeko gaitasuna duela ikusita, irabazteko gogoz darrai

hiLAren 30eAn, 
ABAdiñon,  
eUskAL herriko 
tXApeLketAn pArte 
hArtUko dU 

erredakzioa UrNiEtA
Hiru urteren ostean, hemen da, 
Poxta Zaharren eskutik, berriro 
ere San Silbestre lasterketa he-
rrikoia. Abenduaren 31n izango 
da hitzordua, arratsaldeko 
16:00etatik aurrera. Bi kategoria 
izango dira, haurrena eta hel-
duena. Izen-ematea egunean 
bertan egingo da, korrikaldia 
hasi aurretik. Ayestaranek, Lon-
donen laguntzarekin, egindako 
oroigarria eskuratuko dute hel-
duen kategoriako lehen sailka-
tuek. Dena dela, askotariko 
produkturen zozketa izango da, 
herriko merkatariek babestuta, 
parte hartuko duten bizilagunen 
artean. Lasterketaren ondoren, 
ospakizun-giroari jarraipena 
emango diote antolatzaileek, 
Frontoi tabernan.  

Adi! Boluntarioak behar di-
tuzte egunean bertan laguntze-
ko. Interesa izanez gero, jarri 
harremanetan 634 410 381 tele-
fono zenbakira deituta edo mezu 
bat bidalita. 

San Silbestre, 
Urnietan,  
Poxta Zaharren 
eskutik 
boluntarioak behar 
dituzte, egunean bertan 
lasterketa solidarioa 
gauzatzen laguntzeko

Urnieta eta Axular arteko partida igandean izango da, eguerdiko 12:00tan hasita. Aiurri

Senior mailako taldeen partidak, 
asteburu honetan
Aurreko asteburuan atsedenaldia izan ostean, eskubaloi 
eta futbol ligak berrabiarazi dira

erredakzioa UrNiEtA
Eskubaloian, Leizaran Lanbroa 
taberna taldea Euskadiko 1. 
Mailako partida jokatuko du 
Allurralden, sailkapenean atzean 
duen Zuazo taldearen aurka. 
Launa garaipen dituzte bi taldeek. 
Parez pare dabiltza, beraz, ligan. 
Gipuzkoako Ligan, Urnietako 
neskak Donibanen ariko dira.

Futbolean, Gorengo mailan, 
Urnietak Axular Lizeoa taldea 
jasoko du etxean. Igandean ha-
siko da partida, eguerdiko 
12:00tan hasita. Sailkapenean 
gora egiteko aukera aproposa 
dute. Euskalduna, berriz, Billa-
bonaren zelaian ariko da.

Nesketan, Urnieta Zestoa tal-
dearen zelaian ariko da. 

erredakzioa UrNiEtA
Binakako erremonte txapelketa 
azken txanpara iritsi da eta An-
sa-Martirena bikoteak finalera 
iristeko bi bide ditu. Zuzenena, 
larunbat honetako partida ida-
baztea da (16:30, Galarreta). 
Horretarako ligaxkan lehen 
postuan diren Aldabe-Barrene-
txea IV irabazi beharko diete. 
Galduz gero, halere, finalaurre-
koa jokatzeko aukera izango 
dute. Aurkariak dagoeneko zain 
dituzte. Eta ez nolanahikoak: 
Urriza eta Azpiroz. Emoziorik 
ez da faltako.

Finalera 
sailkatzeko 
aukera du 
Ansak
Urriza eta Azpirozen 
kontra ariko da Ansa, 
martirenarekin batera, 
larunbat honetan

HErri KirOLAK irAZOKi

ANDOAiNGO

Hiru edizioetatik bitan garaile

Junior mailako txapelduna

Abenduaren 8an Nerea Arruti urnietarrak txapel berria eskuratu zuen 
Bizkaia frontoian, Sherpa.ai aizkolari txapelketa nagusia aise irabaziz. 
Karmele Gisasola Zelai III eta Malen Barrenetxea aurkari zituen, eta erraz 
nagusitu zitzaien. Bi minutu pasatxoko aldea atera zion txapeldun-ordeari. 
Sherpa.ai Aizkolari Txapelketaren palmaresa: 2021ean Karmele Gisasola 
Zelai IIi; 2022an eta 2023an Nerea Arruti.

irati Aranguren Andoaingo Txirrindulari Eskolako gaztea ibilbide oparoa 
osatzen ari da. Ziklo-krosean Gipuzkoako txapeldun berria da, junior mailan 
(argzkian, erdian). Seguran jokatu zen lasterketa berdinean Xabat Zuriarrain 
eta Markel Tamayo gazteek ere maila ona eman zuten.

2024rako 
federatu-txartela

2024ko federatu-txartelak 
tramitatzeko epea irekita 
dago. Iaz bezala, aurten ere 
tramitazioa Zanpatuz.eus 
bidez egin ahal izango da. 
Bertan, mendizalearen datuak 
sartu, aukeratu duten 
estaldura eta gehigarriak 
adierazi eta txartel bidez egin 
beharko da ordainketa-modua. 
Tramitazio lanak erraztu 
asmoz, hilabetean behin 
egingo dira federazioko 
tramiteak. Abenduari 
dagokionez, abenduaren 23a 
izango da tramitazioa egiteko 
azken eguna. Datorrena, 
2024ko urtarrilaren 15aren 
bueltan.

Zanpatuzek ohar zehatza 
helarazi die kideei: "Gogoratu 
urtarrilaren 1etik federatuta 
egon nahi baduzue, zuen 
datuak bidaltzeko azken 
eguna abenduaren 23a izango 
dela. Ez utzi azken unerarte 
eta federatu zaitez!".

dEiAldiA

ZANPATUZ  
UrNiEtA

Urnietako Zilegi Eskolak saio 
berezia prestatu du abendurako: 
"Gabonetako gozogintza: turroiak 
eta polboroiak". Abenduaren 
14an izango da hitzordua, arra-
tsaldeko 18:30etik 20:30era, Ete-
neta elkartean. Saioa doakoa 
da, baina lekuak mugatuak di-
renez, komeni da izena ematea. 
Hona hemen bideak: zilegiesko-
la@aek.eus eta 662 33 87 47.

Gozogintza-tailerra 
Eteneta elkartean, 
AEKren eskutik

Buruntzaldeako Kontseilu So-
zialistak jostailu bilketa martxan 
jarri du. Bilketan parte hartu 
nahi duenak abenduaren 20ra 
bitarte Ernaitzara bere jostailuak 
eraman ahalko ditu. Era berean, 
datorren abenduaren 19an pos-
tua jarriko du Kontseilu Sozia-
listak Makaldegiko merkatuaren 
inguruan, 11:00tatik 13:00ak 
bitarte. 

Jostailu bilketa 
Kontseilu 
Sozialistaren eskutik

OSTEGUNA 14
AndoAin erakusketa
‘Secundino Etxeberria: 
Argazkilariaren Sentikortasuna’.
Abenduaren 29ra bitarte, zabalik. 
Bastero, erakusketa-gela.

UrnietA Lehiaketa
XXX. edizioan parte hartzeko 
deialdia zabalik dago. Haur eta 
gazte mailako lehiaketa da.
Informazioa: Urnieta.eus.

AndoAin, UrnietA korrika
Korrika martxoan abiatuko da. 
Arropa eta produktu ugari 
dagoeneko salgai daude.
Euskaltegiak.

OSTIRAlA 15
AndoAin gabonak
Olentzero eta Mari Domingi 
eskutitzak jasotzen egongo dira.
18:00, Etxeberrieta plaza.

AndoAin odol-emaileak
Gipuzkoako Odol Emaileen 
Andoaingo Ordezkaritzak, 25, 50 
eta 75 aldiz odola eman duten 
andoaindarrei diploma bana 
emango die.
19:00, Udaletxea.

lARUNBATA 16
AndoAin elkartasun-festa
"Andoaindarrak yerairekin bat" 
izenburupean.
10:00, Zumea plaza.

AsteArte egUerdiA BAino Lehen igorri hitzordUAk. tel.: 943 300 732 / andoain@aiurri.eus

HITZORDUAK

AndoAin  gaztain-jatea Urki dantza taldearen eskutik

Euskal dantzak, Malkogarriyak taldearen emanaldia eta gaztainak gabon 
giroko ospakizunean. Bestalde, gaztain-erreak, txorizo egosia, freskagarriak 
eta sagardoa dastatzeko aukera izango da. 
Abenduak 16, larunbata. 12:00-13:30. Juanita Alkain plaza.

AndoAin omenaldia
Anabel emaginak arrasto sakona 
utzi zuen andoaindarren artean. 
Omenaldi-ekitaldia antolatu du 
herritar talde batek.
12:00, Plaza morea.

AndoAin txaranga
Gora Kaletxiki txarangak udalerriko 
kaleak bere musikaz alaituko ditu.
12:00, Goikoplaza-Zumea plaza.

UrnietA mus txapelketa
Santa Kruz elkarteak antolatuta.
16:00, Santa Kruz elkartea.

AndoAin kontzertua
ismael Serrano kantari ezaguna.
19:30, Bastero.

ASTElEHENA 18
AndoAin ipuin kontaketa saioa
Lur ipuin kontalaria.
17:00, 2-4 urtekoentzat. 
17:50, 5-7 urte. Bazkardo eraikina.

ASTEARTEA 19
UrnietA entsegua
Kantazaun taldearen entsegua.
18:30, Kiroldegiko boxa.

AndoAin irakurketa kluba
17:00, 2019an jaiotakoentzat. 
18:00, 2015-2018ra jaiotakoentzat.
17:00, 18:00. Udal Liburutegia.

ZiNEmA
AndoAin

BASTErO

Wonka
ig, 17. 17:00, 
19:30.
Astl, 18. 19:30, 
22:00. 
ocho apellidos 
marroquis
Lar, 23. 17:00, 

19:30, 22:00.
Astl, 25. 19:30, 
22:00.
Astr, 26. 19:30.

matria
Astzk, 27. 19:30.

La navidad en 
sus manos
Lar, 30. 17:00, 
19:30, 22:00.

SiNOPSiA

Wonka
zuzendaria: Paul King. aktoreak: Timothee Chalamet, Sally 
Hawkins, rowan Atkinson, Olivia Colman, Jim Carter... Herrialdea: 
Britainia Handia (2023). Hizkuntza: Gaztelania. Generoa: fantasia. 
iraupena: 115 min. 

Willy Wonkaren hasierako urteak

"Charlie y la fabrica de 
chocolate" pertsonaia bikainean 
oinarrituta, munduko 
asmatzaile, azti eta 
txokolategilerik handiena Willy 
Wonka maitatua nola bihurtu 

zen kontatzen du. Ez du  
erraz izan behar Johnny Deep 
handia burutik kentzea. 
Timothee Chalamet aktore 
gazteak, ordea, kritika onak 
jaso ditu.

Gilda egunaren edizio berria 
iristear da. Gipuzkoako ostalari-
tza eremu zabalean ospatzen da, 
baita Andoainen ere. Abenduaren 
16an, larunbatarekin, Zumea 
plazako Muga eta Kale Nagusiko 
Urkiola tabernetan dastatu ahal 
izango da, euro bateko prezioan. 
Bederatzigarren ediziora iritsi 
da "Gilda eguna", tradizio han-
diko pintxoan oinarrituta.

Gilda pintxoa 
dastatzeko aukera, 
larunbatean



ZorioN-AGUrrAk

ANdoAiN
zorionak izaro
Dagoeneko 7 urte!! 
Nola pasatzen den 
denbora! Asko maite 
zaitugu! Muxuak 
aitatxo, amatxo eta 
Amets!

ANdoAiN
zorionak adei
Abenduaren 22an 
Adeik 11 urte beteko 
ditu. Zorionak 
etxekoen partetik. 
Segi orain bezain jator 
eta alai! Muxuak.

ANdoAiN
zorionak enara
Enara Arevalo Garciak 
abenduaren 20an 
9urte beteko ditu eta 
primeran ospatuko 
dugu. Zorionak politta 
eta segi beti bezain 
irrifartsu eta alai. 
Asko maite zaitugu

ANdoAiN
zorionak ane
Abenduaren 14an 14 
urte bete dituzu. Earki 
ospatu dugu  
elkarrekin. Besarkada 
handi bat etxekoen 
partez.

ANdoAiN
zorionak xune
Xunek 11 urte, 
hamaika!, beteko ditu 
hilaren 28an. Ederki 
pasako dugu 
urtebetetze-festan. 
Muxu handia etxeko 
guztien partetik.

odol-EmAilEAk

HITZORDUA

Abenduak 15, ostirala.
19:00. ANdoAiN, pleno aretoa. 
Gipuzkoako odol Emaileen 
Elkartearen Andoaingo 
ordezkaritzak, 25, 50 eta 75 aldiz 
odola eman duten andoaindarrei 
diploma bana emango die. Aurten, 
zehazki, 9 lagun izango dira sarituak.

Bere ahizpak: Arantxa (†) eta Joxe Mª, Rosarito (†) 
eta Juan Miguel (†), Juli (†) eta Antton; ilobak: Mikel 
(†) eta Maria, Arantza, Iñaki, Ibai, Estibaliz eta Gorka, 
Joseba eta Irati; iloba txikiak: Haizea, Araitz, Bidatz, 

Orhi; eta gainerako ahaideak.  

ESKELA

Andoainen, 2023ko abenduaren 7an

Mª Jesus  
BERASATEGI GALPARSORO

Abenduaren 6an hil zen, 79 urte zituela,  
Elizakoak eta Aita Santuaren Bedeinkapena hartu ondoren.

"Bidez bide" zerbitzua aukera 
berriekin osatu dute
ordutegia zabaltzeaz gain, adinekoen zaindariak ere 
zerbitzuaz baliatu ahal izango dira

erredakzioa UrNiEtA
BIDEZ BIDE zerbitzua adinekoei 
eta mugikortasun murriztua 
duten pertsonei zuzendutako 
zerbitzua da, baita udalerriaren 
kanpoaldean pertsonen zaintza 
lanetara joaten diren zaintzai-
leentzat ere. Ordutegia, gainera, 
luzatu egin dute. Herrigunetik 
urrun bizi diren adineko asko-
rentzat zaila da herrigunean 
dauden zerbitzuetara gerturatzea. 
Udaletxea, Osasun Etxea, Egu-
neko zentroa... zerbitzu horiek 
guztiak herrigunean daude eta 
herritar asko kilometro batzu-

tara bizi dira. Garraio zerbitzu 
berriarekin distantziak sortzen 
duen ezintasuna gainditu nahi 
da. Hori da helburu nagusiena: 
adinduen autonomia maila han-
ditu eta herrigunera hurbiltzeko 
zailtasunak saihestu nahi dira.

zerbitzu berritua
Behemendi Landa Garapeneko 
eskualde mailako elkarteak, 
Andoaingo Udalarekin lankide-
tzan abiatu du.
• Telefonoa: 626 13 69 76.
• Ordutegia: 07:30-13:30.
• Zerbitzua: Lanegunak. 

Urnietako Udaleko euskara sai-
lak On Manuel Antonio Antia 
literatur lehiaketaren XXX. edi-
zioa aurkeztu du. 12 urtetik behe-
rakoak haur mailan lehiatuko 
dira, eta 12-16 urte bitartekoak, 
berriz, gazteen mailan. Sari do-
toreak iragarri dituzte. Lanak 
aurkezteko epea martxoaren 15ean 
amaituko da. Xehetasunak Ur-
nieta.eus gunean aurki daitezke.

Antia literatur 
lehiaketaren edizio 
berria aurkeztu dute

Aiurri

Aiurri

Gabonetako kantuen entsegua
Aurreko asteartean egin zuten lehen entsegu berezia, Gabonetako 
kantu-errondari dagokiona. Kantazaun taldeak bigarren entsegua deitu du 
datorren abenduaren 19rako. 18:30ean jarri dute hitzordua, urnietako 
kiroldegiko boxa deritzon gunean. Entseguetara agertzeko premia agertu 
zuten taldeko arduradunek, abenduaren 3an egin zuten kantu-errondan.

Mus txapelketa 
Urnietan
Larunbat honetan (abenduak 16) 
mus txapelketa jokatuko da 
urnietako Santa Kruz arrantzale eta 
ehiztarien elkartean. izen-ematea 
15:30ean hasiko da eta txapelketa, 
berriz, 16:00tan. 4 erregetara 
jokatuko da, 6 hamarreko eta 3 
ustelekin. Lehen lau sailkatuentzat 
sariak izango dira, baina kontsolazio 
faseko finalistentzat ere. Prezioa, 
bikoteka, 30 eurokoa da.

Argazki-
lehiaketako 
saridunak
Argazkian ageri dira Andoaingo udal 
egutegi berriko argazkien egileak. 
Artea ardatz hartuta, lehiaketa 
antolatu zuen udalak eta astearte 
iluntzean egin zuten sari banaketa 
ekitaldia. irabazleak: urtarrila (Juan 
Pablo fernandez ramirez), otsaila 
(Julian Guerrero Viejo), martxoa 
(ruben Caceres Delgado), apirila 
(unai Peñalvo Arregi), maiatza 
(Angel Carrasco Errazkin), ekaina 
(Asier ruiz izquierdo), uztaila 
(Manuel Casellas Soria), abuztua 
(Nerea Hernandez Perez), iraila 
(Nahia rodiño), urria (Aitor Gonzalez 
Gonzalez), azaroa  (iosune Marin 
Asensio) eta abendua (Jose Angel 
Amuchastegui Esnaola).

